ԱՄՓՈՓԱԹԵՐԹ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1․ Առողջապահության նախարարություն
	ԱԱ/04/2269

	
	29․01․2026թ․

	Առաջարկություններ և դիտողություններ չկան։
	

	2․ Բնապահպանության և ընդերքի տեսչական մարմին
	01/29.1/4/491

	
	30․01․2026թ․

	1. Կառավարության 2025 թվականի օգոստոսի 14-ի «Մթնոլորտային օդի որակի գնահատման չափանիշների, աղտոտվածության չափման մեթոդների և ստանդարտացված չափման մեթոդների, ինչպես նաև աղտոտվածության չափման կայանների տեղադիրքերի և քանակների միասնական չափանիշների վերաբերյալ կարգը հաստատելու մասին» N 1142-Ն որոշման (այսուհետ՝ Որոշում) կարգի 5-րդ պարբերության 5-րդ աղյուսակի վերնագրում (ռեֆերենս) բառից հետո ավելացնել «(կամ այլ)» բառակապակցությունը, քանի որ Տեսչական մարմինը բնապահպանական վերահսկողության ընթացքում չափագրումներ իրականացնելիս օգտագործում է շարժական սարքավորումներ, որոնց չափման մեթոդները տարբերվում են Որոշման մեջ նշված մեթոդներից։
	Չի ընդունվել։
       Կառավարության 2025 թվականի օգոստոսի 14-ի  N1142-Ն որոշմամբ սահմանված է մթնոլորտային օդի որակի գնահատման չափանիշները, աղտոտվածության չափման մեթոդները, ստանդարտացված չափման մեթոդները, ինչպես նաև աղտոտվածության չափման կայանների տեղադիրքերի և քանակների միասնական չափանիշները՝    հիմք ընդունելով ՀՀ-ԵՄ ՀԸԳՀ ճանապարհային քարտեզով սաhմանված մոտարկման ենթակա Եվրոպական պառլամենտի և Խորհրդի 2008 թվականի մայիսի 21–ի 2008/50/ԵՄ «Մթնոլորտային օդի որակի ու Եվրոպայում առավել մաքուր օդի մասին», Եվրոպական խորհրդարանի և Խորհրդի 2004 թվականի դեկտեմբերի 15-ի 2004/107/ԵՄ,  ինչպես նաև  այդ հրահանգները փոփոխող Եվրոպական խորհրդարանի և Խորհրդի 2024 թվականի հոկտեմբերի 23-ի 2024/2881/ԵՄ «Շրջակա միջավայրի օդի որակի և Եվրոպայի համար ավելի մաքուր օդի վերաբերյալ» հրահանգները։

	2. Առաջարկում եմ 2024 թվականի հունվարի 4-ի թիվ 32-Ն Կառավարության որոշման կարգի 6-րդ կետում հղում կատարել նաև Որոշմանը, քանի որ կան նյութեր, որոնց առավելագույն միանվագ կոնցենտրացիաները ներառվելու են միայն Որոշման մեջ։

	Չի ընդունվել։
       Կառավարության 2025 թվականի օգոստոսի 14-ի  N1142-Ն որոշմամբ սահմանված հիմնական վնասակար (աղտոտղ) նյութերի միջին օրական ցուցանիշներն ամրագրվել են նաև 2006 թվականի փետրվարի 2-ի N 160-Ն որոշմամբ սահմանված աղյուսակի համապատասխան նյութերի միջին օրական ցուցանիշների փոխարեն, ինչպես նաև նույնականացվել են նույն նյութի անվան տարբեր ձևակերպումները։


	3․Էկոնոմիկայի նախարարություն
	01/1766

	
	29․01․2026թ․

	Առաջարկություններ և դիտողություններ չկան։
	

	5․Տարածքային կառավարման և ենթակառուցվածքների նախարարություն
	ԴԽ//2665

	
	26.01․2026թ․

	Դիտողություններ և առաջարկություններ չկան։
	

	6․ Վարչապետի աշխատակազմի տեսչական մարմինների աշխատանքների համակարգման գրասենյակ
	02//1957

	
	22․01․2026թ․

	Առաջարկում եմ իրավական որոշակիությունն ապահովելու նպատակով, նախագծի 2-րդ կետի 2-րդ ենթակետով լրացվող նոր 3-րդ կետը հանել, իսկ 2-րդ կետի 1-ին ենթակետով փոփոխվող 2-րդ կետը շարադրել հետևյալ խմբագրությամբ.
 «2. Սույն որոշումն ուժի մեջ է մտնում 2030 թվականի հունվարի 1-ից, բացառությամբ ագլոմերացիայի (ք.Երևան), որի  համար այն ուժի մեջ է մտնում 2027 թվականի հունվարի 1-ից։»։
	Ընդունվել է։

	7․ Երևանի քաղաքապետարան
	01/8751

	
	03.02.2026

	Դիտողություններ և առաջարկություններ չկան: 
	

	3․ Արդարադատության նախարարություն
	/27.2.1/3596

	
	02․02․2026թ․

	1․«Հայաստանի Հանրապետության կառավարության մի շարք որոշումներում փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ նախագիծ) առաջին էջի վերևի աջ անկյունում անհրաժեշտ է լրացնել «Նախագիծ» բառը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջների։
	Ընդունվել է։

	2․Նախագծի 1-ին կետի 1-ին ենթակետում և 2-րդ կետի 1-ին ենթակետում «բովանդակությամբ» բառն անհրաժեշտ է փոխարինել «խմբագրությամբ» բառով։
	Ընդունվել է։

	[bookmark: _GoBack]3․Նախագծի 2-րդ կետի 1-ին և 2-րդ ենթակետերն առաջարկում ենք միավորել մեկ կետով, հետևյալ խմբագրությամբ․ «Սույն որոշումն ուժի մեջ է մտնում 2030 թվականի հունվարի 1-ից, բացառությամբ ագլոմերացիայի (ք․Երևան), որի համար սույն որոշումն ուժի մեջ է մտնում 2027 թվականի հունվարի 1-ից։»։
	Ընդունվել է։



